Republika e Kosovés

Zyra e Kryeministrit-Ured Premijera-Office of the Prime Minister

Zyra pér Qeverisje t& Miré / Kancelarija za Dobro
Upravljanje / Office on Good Governance

RREGULLORE

(QRK) NR. 05/2016
PER STANDARDET MINIMALE
PER PROCESIN E KONSULTIMIT PUBLIK'

'Rregullore (QRK) Nr.05/2016 pér standardet minimale pér procesin
e konsultimit publik, éshté miratuar né mbledhjen e 86
té Qeverisé sé Kosovés, me Vendimin Nr.06/86, daté 29.04.2016



Qeveria e Republikés sé Kosovés,

Né mbéshtetie t€ Nenit 93 (4) té Kushtetutés sé
Republikés sé Kosovés, né pajtim me Nenin 4 (3) dhe
Nenin 22 té Ligjit nr. 04/L-025 pér nisma legjislative (Gazeta
Zyrtare, nr. 23, 26.10.2011) si dhe ne pajtim me Nenin 19
(6.2) té Rregullores sé Punés sé& Qeverisé Nr. 09/2011
(Gazeta Zyrtare, nr. 15, 12.09.2011) dhe né bazé té nenit 10 t&
Rregullores 03/2013 pér Shérbimin Ligjor Qeveritar,

Miraton:

RREGULLORE (QRK) NR.05/2016 PER STANDARDET
MINIMALE PER PROCESIN E KONSULTIMIT PUBLIK






KAPITULLI 1 - DISPOZITAT E PERGJITHSHME

Neni 1
Qéllimi

1. Kjo Rregullore ka pér géllim nxitien dhe sigurimin e njé procesi té kon-
sultimit publik ndérmjet organeve publike, paléve té interesuara dhe pub-
likut, pér njé pjesémarrje gjithépérfshirése né procesin e politik€bérjes
dhe vendimmarrjes me interes publik si dhe rritien e transparencés dhe
pérgjegjésisé sé organeve publike ndaj paléve té interesuara dhe publikut.

2. Me kété Rregullore pércaktohen standardet minimale, parimet dhe pro-
cedurat né procesin e konsultimit publik, ndérmjet organeve publike, paléve
té interesuara dhe publikut, né procesin e hartimit t& politikave dhe legjis-
lacionit.

Neni 2
Fushéveprimi

1. Dispozitat e késaj Rregulloreje zbatohen nga té gjitha organet publike
pér té planifikuar dhe zbatuar né formé efektive procesin e konsultimeve
publike gjaté hartimit té legjislacionit dhe politikave.

2. Standardet minimale té pércaktuara me kété rregullore zbatohen pér
té gjitha dokumentet, procesi i hartimit té té cilave kérkon konsultim publik

Neni 3
Pérkufizimet

1. Shprehjet e pérdorura né kété Rregullore kané kéto kuptime:

1.1. Procesi i konsultimit publik — nénkupton pjesémarrjen e paleve té
interesuara dhe publikut né procesin vendimmarrés té organeve publike
pas njoftimit t&€ béré nga organi publik pérgjegjés;

1.2. Organ publik — éshté organ i pushtetit gendror geveritar, i cili éshté
pérgjegjés pér hartimin e legjislacionit dhe politikave, duke pérfshiré
personin fizik apo juridik, té cilit i éshté dhéné njé e drejté e tillé;

1.3. Standardet minimale - jané rregulla procedurale minimale qé kané
géllim, zhvillimin e konsultimeve publike efikase né procesin e hartimit



té politikave dhe legjislacionit ndérmjet organeve publike, paléve té in-
teresuara dhe publikut, pa plotésimin e té cilave procesi i hartimit té poli-
tikave dhe legjislacionit nuk kosiderohet i ploté, pérve¢ nése parashihet
ndryshe me legjislacionin né fuqi;

1.4. Publiku — nénkupton individé, organizata té shoqérisé civile dhe té
tjera, dhe grupe te ndryshme interesi;

1.5. Palé e interesuar - konsiderohet ¢do person, organ publik, organi-
zaté e shoqérisé civile, grupe té ndryshme interesi, si dhe subjekte té
tiera gé ndikohen apo jané té interesuara té ndikojné drejtpérdrejt apo
térthorazi né politika dhe legjislacion;

1.6. Proces vendimmarrés - pérfshin procesin e planifikimit, hartimit
dhe té miratimit té politikave dhe legjislacionit nga organet publike;

1.7. Takim publik - éshté ¢cdo takim i organit publik me publikun dhe
palét e interesuara pér diskutimin e planeve, politikave dhe legjislacionit
té propozuar, si dhe mbledhjen e rekomandimeve pérkatése dhe adres-
imin e tyre;

1.8. Transparencé - éshté veprimtaria e hapur e njé organi publik gé i
siguron publikut dhe paléve té interesuara mundésiné e pjesémarrjes né
procesin vendimmarres;

1.9. Organi propozues - nénkupton organin publik, i cili éshté pérgjegjés
pér hartimin e politikés dhe legjislacionit;

1.10. Zyrtari pérgjegjés — nénkupton personin pérgjegjés, t& caktuar
nga organi propozues pér hartimin e politiké€s apo legjislacionit pérkatés;

1.11. Projekt propozim nénkupton té gjitha dokumentet, si¢ pércakto-
hen né nenin 5 té késaj Rregulloreje, qé i nénshtrohen procesit t& kon-
sultimit me publikun né pajtim me kété rregullore, para se ato té marrin
formén e tyre pérfundimtare.

Neni 4
Parimet e pérgjithshme

1. Organet publike zhvillojné konsultimet publike me palét e interesuara dhe



publikun né ményré transparente, duke:

1.1. siguruar mundési té barabarta pér pjesémarrjen jodiskriminuese té
paléve té interesuara dhe publikut né procesin e konsultimit publik;

1.2. informuar publikun dhe palét e interesuara, né gjuhét zyrtare té€ Re-
publikés sé Kosovés, né lidhje me nismén pér bérjen e politikave dhe
legjislacionit;

1.3. ofruar té gjitha informatat e nevojshme né njé formé té kuptueshme
né ményré qé publiku dhe palét e interesuara té kuptojné pérmbaijtjen
dhe ndikimin e pritur t& projektpropozimit.

2. Organet publike publikojné projektpropozimin né ueb-fagen zyrtare dhe
shfrytézojné edhe format tjera té informimit t€ paléve té interesuara dhe
publikut.

3. Organet publiket duhet t'i mundsojné publikut dhe paléve té interesuara
té komentojné gé né fazat mé té hershme té procesit vendimmarrés.

4. Organet publike ndérmarrin té€ gjitha veprimet e nevojshme pér té sigu-
ruar partneritet aktiv ndérmjet paléve gjaté procesit té€ konsultimit publik.

Neni 5
Dokumentet pér konsultim me publikun sipas standardeve minimale

1. Projekt planet vjetore té organeve publike i nénshtrohen procesit té kon-
sultimit me publikun né pajtim me kété Rregullore.

2. Dokumentet tjera té cilat i nénshtrohen procesit t&€ konsultimit me publi-
kun duke u bazuar né kété Rregullore jané:

. Projekt Plani vjetor i dokumenteve strategjike;

. Projekt programi legjislativ i Qeverisé;

. Projekt plani i akteve nénligjore;

. Projekt lista e koncept dokumenteve

. Projekt koncept dokumentet

. Projekt aktet normative

. Projekt strategjité si dhe

1.8. Té gjitha dokumentet tjera, té cilat duhet t& shogérohen me memo-
randum shpjegues apo pér té cilat kérkohet konsultimi me publikun.

- A A A A

KAPITULLI Il - PROCESI | KONSULTIMIT PUBLIK

Neni 6
Zyrtari pérgjegjés pér konsultim me publikun

Zyrtari pérgjegjes i caktuar nga organi publik pér hartimin e politikés apo
legjislacionit pérkatés njékohésisht éshté pérgjegjés pér zhvillimin e pro-
cesit té konsultimit me publikun.

Neni 7
Format dhe teknikat e konsultimeve publike

1. Format dhe teknikat e konsultimit publik pérfshijné, por nuk kufizohen né:
1.1. Konsultimet me shkrim / né ményré elektronike;
1.2. Publikimi né ueb faqge;
1.3. Takimet publike;
1.4. Konferencat;
1.5. Takime me grupe té interesit;
1.6. Punétorité;
1.7. Intervistat/takimet sy né sy;
1.8. Hulumtimet e opinionit;
1.9. Votimi diskutues;
1.10. Panelet me qytetaré;
1.11. Stendat né rrugé.
Neni 8
Takimet publike

1. Organi propozues, sa heré qé organizon takime publike, u jep publikut
dhe paléve té interesit kohé t& mjaftueshme pér t'u pérgatitur pér takimin
publik. Né ¢do rast, ata informohen jo mé pak se 7 (shtaté) dité kalendarike
pérpara takimit gé do té organizohet.

2. Né ftesén pér takim publik, organi propozues duhet té pérfshijé té paktén:

2.1. Projektpropozimin, i cili duhet té diskutohet, nése njé i tillé ekziston;

2.2. Informacione mbi projektpropozimin qé u mundéson té ftuaréve té
kuptojné c¢éshtjet té cilat do té diskutohen;

2.3. Vendin dhe kohén e mbajtjes sé takimit publik;



2.4. Informata mbi personin kontaktues pér takimin publik;

3. Pérfaqésuesit e organit propozues/autoritetit publik drejtojné takimin dhe
mbajné shénime pér rriedhén e takimit.

4. Jo mé voné se 7 (shtaté) dité kalendarike pas pérfundimit té takimit,
organi propozues pérgatit njé pérmbledhje té takimit, ku pasqyrohen dis-
kutimet dhe pérfundimet kryesore nga takimi publik dhe pérmbledhjen e
shpérndané tek té gjithé pjesémarrésit pérmes postés elektronike.

Neni 9
Konsultimet me shkrim

1. Organi propozues, sa heré qé organizon konsultime me shkrim, u
mundéson publikut dhe paléve té interesit kohé t&€ mjaftueshme pér t'i dér-
guar organit propozues komentet e tyre, dhe até:

1.1. Jo mé pak se 15 (pesémbédhjeté) dité pune, nga data e njoftimit pér
hapjen e konsultimit me shkrim;

1.2. Pér akte veganérisht komplekse ose té réndésishme, afati pér dér-
gimin e komenteve mund té zgjatet deri né 60 dité kalendarike.

2. Né ftesén pér konsultim me shkrim, organi propozues duhet té pérfshijé
té paktén:

2.1. Projektpropozimin pér té cilin kérkohen komentet;

2.2. Dokumentin pér konsultim;

2.3. Adresa e sakté ku duhet t&€ dérgohen komentet;

2.4. Afatin pér dérgimin e komenteve;

2.5. Informatat mbi personin kontaktues pér procesin e konsultimit publik.
3. Dokumenti pér konsultim duhet t€ pérmbajé sé paku njé shpjegim té
shkurté té pérmbaijtjes sé dokumentit, njé pérshkrim té€ shkurté té proble-
mit g€ e trajton dokumenti, géllimin e procesit té konsultimit, si dhe listén

e ¢éshtjeve kryesore gé jané pjesé e dokumentit, sipas Shtojcés 1 (njé) té
késaj Rregulloreje.



Neni 10
Fazat e procesit té konsultimit publik

1. Procesi i konsultimit publik lidhur me hartimin e politikave dhe legjisla-
cionit zhvillohet né tri faza:
1.1. Planifikimi i konsultimeve;

1.2. Zhvillimi i konsultimeve;
1.3. Mbledhja e komenteve dhe adresimi i tyre.

Neni 11
Planifikimi i procesit té konsultimit me publikun

1. Zyrtari pérgjegjés gjaté procesit té planifikimit t& konsultimit me publikun
duhet t&€ ndérmarré sé paku, por t€ mos kufizohet, né veprimet si né vijim:

1.1. Pércaktimin e kornizés kohore té procesit té konsultimit me publikun;

1.2. Identifikimin e paléve té interesuara dhe publikut pér procesin e kon-
sultimit publik;

1.3. Identifikimin e burimeve,/mjeteve, formave dhe ményrave té€ nevo-
jshme pér procesin e konsultimit publik;

1.4. Pércaktimin e ményrés sé mbledhjes sé pérgjigjeve/ rekomandi-
meve pérkatése dhe adresimin e tyre.

Neni 12
Ményra e identifikimit té paléve me interes

1. Procesi i njoftimit dhe konsultimit publik kryhet né ményré té tillé qé
mbéshtet dhe inkurajon me ané té€ teknologjisé sé informacionit e té ko-
munikimit (TIK), zgjedhjen e ményrave té€ pérshtatshme té zhvillimit t& kétij
procesi.

2. Zyra pér Qeverisje t& Miré krijon dhe mirémban njé platformé online, té
cilin e shfrytézojné té gjitha organet publike pér té identifikuar hisedarét pér
zhvillimin e konsultimit me publikun.

3. Zyra e Administratés né Zyrén e Kryeministrit mbéshtet Zyrén pér Qever-



isje té Miré pér krijimin dhe mirémbajtjen e platformés online pér konsultime
me publikun.

4. Platforma online i mundéson publikut dhe paléve té interesuara té shpre-
hin interesimin pér pjesémarrje né procesin e konsultimit publik, né baza
vjetore, si dhe né rastet kur planet pérkatése plotésohen apo ndryshohen.
5. Publiku dhe palét e interesuara shprehin interesin e tyre duke identifikuar
secilén njési geveritare, respektivisht secilin projektpropozim pér té cilén
kané interes qé té pérfshihen né procesin e konsultimit publik.

6. Platforma online mund té pérfshijé edhe platforma té pérshtatshme gé
mundésojné komunikimin e publikut dhe paléve té interesuara me organin
propozues.

7. Ne kété platformé publikohen raportet vjetore pér realizimin e konsul-
timit publik si dhe raporte t&€ ndryshme mbi projektet pérfituese, OSHC-té
pérfituese, dhe rezultatet e projekteve, nga té gjitha ministrité e linjés dhe
agjencité pérkatése.

8. Kriteret pér pérdorimin e Platformés online nga publiku dhe palét e inter-
esit mund té pérfshijné vetém informata bazike mbi profilin e shfrytézuesit.
Informatat e ofruara nga shfrytézuesit nuk mund té pérdoren pér té pérjash-
tuar nga procesi i konsultimit publik ndonjé pjesétar té€ publikut apo palé té
interesit.

9. Asnjé kriter i cili mund ta pengojé apo pérjashtojé ndonjé pjesétar té pub-
likut apo palé té interesit nga shfrytézimi i Platformés online nuk mund té
aplikohet.

10. Pérdorimi i Platformés online nga organi propozues nuk pérjashton for-
ma tjera shtesé té identifikimit té hisedaréve, nése forma té tilla vlerésohen
té nevojshme.

11. Zyrtarét pérgjegjés ndihmojné Zyrén pér Qeverisje té Miré né publikimin
e zhvillimit té procesit t&€ konsultimti publik.

Neni 13
Zhvillimi i konsultimit me publikun

1. Pér té mundésuar pjesémarrjen e publikut dhe paléve té interesit gjaté
procesit vendimmarrés zyrtari pérgjegjés ndérmerr kéto hapa:



1.1. Zhvillimi i takimeve publike dhe pérgatitja e raporteve nga takimet e
realizuara;

1.2. Pérgatitja e dokumentit pér konsultim publik lidhur me projekt propo-
zimin pérkates;

1.3. Zhvillimi i konsultimit me shkrim lidhur me projektpropozimin pér-
katés;

1.4. Mbledhja e komenteve té dhéna;

2. Gjaté pérgatitjes sé projekt planit t€ punés pér vitin pasardhés, organi
publik i mundéson publikut dhe paléve té interesuara qé té pérfshihen né
planifikimin e punes pér vitin e ardhshém, duke ndérmarré sé paku, por
duke mos u kufizuar, né veprimet né vijim:

2.1. Mbajtjen e njé takimi publik me palét qé kané shprehur interesin e
tyre pér pérfshirje ku do té diskutohen propozimet té€ cilat planifikohen né
planin e punés, duke pérfshiré sé paku diskutimin e programeve vjetore
té politikave, strategjive dhe legjislacionit pér vitin pasardhés.

2.2. Publikimin e planit vjetor té punés pérfundimtar, si dhe ¢do ndryshim
té kétij plani.

3. Gjaté fazés té hartimit t& projektpropozimit, organi propozues i mundéson
publikut dhe paléve té interesuara gé té pérfshihen né hartimin e projekt-
propozimit pérkatés duke ndérmarré sé paku, por duke mos u kufizuar, né
veprimet né vijim:

3.1. Para fillimit t& hartimit t& projektpropozimit, mbajtjen e njé takimi
publik me palét qé kané shprehur interesin e tyre pér pérfshirje né har-
timin e projektpropozimit pérkatés. Né kété takim diskutohen elementet
kryesore qé planifikohen té pérfshihen né projektpropozim, sé& bashku
me arsyet pérkatése, duke kérkuar nga pjesémarrésit té€ japin mendimet
e tyre fillestare mbi propozimet e organit propozues;

3.2. Pas pérfundimit té projektpropozimit fillestar dhe pas pérfundimit té
konsultimit paraprak me organet tjera té administratés shtétrore, té or-
ganizojé njé konsultim té gjeré me shkrim pér t&€ kérkuar komente mbi
pérmbaijtjen e projektpropozimit.



1.

Neni 14
Zgjatja e afatit dhe pérséritja e konsultimit publik

Organi publik mund té zgjasé afatin pér dérgimin e komenteve gjaté kon-

sultimit me shkrim ose mund té ripérsérisé konsultimin publik né ato raste
kur:

1.

1.1. organi propozues vleréson, gé natyra e materialit kérkon kohé mé té
gjaté pér t'u konsultuar;

1.2. organi propozues nuk ka pranuar apo nuk éshté i kénaqur me cilés-
iné e komenteve té pérftuara;

1.3. komentet dhe rekomandimet ngrené ¢éshtje té reja té réndésishme,
gé nuk kané gené pjesé e konsultimit fillestar.

Neni 15
Mbledhja e komenteve dhe adresimi i tyre

Komentet e marra gjaté procesit té€ konsultimit publik grumbullohen nga

zyrtari pérgjegjés né njé ményré té strukturuar dhe transparente.

2.

Shqyrtimi i komenteve béhét nga organi propozues i projektaktit. Organi

propozues vendos pér pranimin ose refuzimin e rekomandimeve té marra
nga palét e interesuara.

3.

4.

Zyrtari pérgjegjés ka ndér té tjera edhe pérgjegjésité si né vijim:
3.1. pas pranimit t&¢ komenteve nga palét e interesit, béné shqyrtimin
fillestar té tyre.

3.2. koordinon procesin e diskutimeve té komenteve té pranuara mbren-
da organit propozues, pérfshire ekipin e punes kur nje i tillé egziston,
dhe pérditéson projekt propozimin, bazuar né vendimin e organit propo-
zues lidhur me komentet e pranuara.

3.3. Publikon né ueb fage projekt propozimin e pérditésuar si dhe rapor-
tin pérfundimtar té konsultimit me publikun.

Raporti pérfundimtar i konsultimit me publikun duhet té pérmbaj té dhénat

nga procesi i konsultimit duke u mbeshtetur né komentet e pranuara dhe
adresimin e tyre. Raporti pérgatitet né formén si¢ pércaktohet me Rregul-
loren e Punés sé Qeverisé.



Neni 16
Pérjashtimi nga detyrimi pér njoftimin dhe konsultimin publik

1. Kur njé situaté, e cila pér shkak té rrethanave té jashtézakonshme im-
ponon miratimin e akteve té nevojshme, projektaktet pérkatése i nénshtro-
hen miratimit sipas njé procedure té pérshpejtuar, pa u konsultuar me palét
e interesuara. Kjo dispozité zbatohet vetém né rastet e:

1.1. nevojés, té urgjencés dhe me qgéllim marrjen e masave té pér-
kohshme, né kuptimin e nenit 33 té Rregullorés nr.09/2011 e Punés sé
Qeverisé;

1.2. situatave té tjera pérjashtimore té pércaktuara me ligj.

2. Arsyet pér zbatimin e procedurés sé pérshpejtuar duhet t€ i komunikohen
publikut, népérmjet ményrave té njoftimit t& parashikuar né kété Rregullore.

Neni 17
Kufizimet

1. Dispozitat e késaj Rregulloreje nuk zbatohen gjaté procesit t€ vendim-
marrjes gé lidhen me:

1.1. dokumentet jo publike sipas Ligjit pérkatés pér klasifikimin e Infor-
macioneve dhe verifikimin e Sigurisé;

1.2. marrédhéniet ndérkombétare dhe marréveshjet dypaléshe dhe
shumépaléshe;

1.3. procedurat parlamentare né Kuvend,;
1.4. procedurat e miratimit t& dekreteve té Presidentit t&¢ Republikés;

1.5. aktet administrative individuale, pérvegse kur me ligj té vecanté par-
ashikohet ndryshe.

Neni 18
Pérdorimi i TIK-ut gjaté konsultimit publik

Procesi i njoftimit dhe konsultimit publik kryhet né ményré té tillé gé mbéshtet
dhe inkurajon me ané té teknologjisé sé informacionit e t& komunikimit (TIK),



zgjedhjen e ményrave té pérshtatshme té zhvillimit té kétij procesi.

Neni 19
Mbikéqyrja e procesit té konsultimit publik

1. Departamentet ligjore té organit propozues sigurojné qé projektaktet nor-
mative t& dorézuara pér aprovim té Ministri/mbledhjen e Qeverisé pérm-
bushin standardet minmale pér procesin e konsultimit me publikun dhe
palét e interesit.

2. Departamentet pér politika dhe integrim evropian sigurojné qé projekt
koncept dokumentet dhe projekt dokumentet strategjike té dorézuara pér
aprovim té Ministri/mbledhjen e Qeverisé pérmbushin standardet minmale
pér procesin e konsultimit me publikun dhe palét e interesit.

3. Zyret pérkatése té Zyrés sé Kryeministrit, bazuar né fushéveprimtariné
e tyre, sigurojné gé projekt propozimet e dorézuara pér aprovim né mbled-
hjen e Qeverisé pérmbushin standardet minmale pér procesin e konsultimit
me publikun dhe palét e interesit.

4. Departamentet dhe/ose Zyret pérkatése, nése vlerésojné gé nuk jané
pérmbushur kérkesat e standardeve minimale pér konsultim me publikun
sipas késaj Rregulloreje, kané pérgjegjésiné té kthej projektpropozimin té
organi propozues pér rishqyrtim dhe zbatim té kétyre standardeve.

5. Nése publiku dhe palet e interesuara vleresojne se organi publik ka
cenuar té drejtén pér konsultim publik sipas késaj Rregulloreje, mund té
paraget kérkesé me shkrim tek organi pérgjegjés pér mbikqgyrjen e procesit
té konsultimit publik, pér ndérmarjen e veprimeve pérkatése konform késaj
rregulloreje.

Neni 20
Koordinimi i procesit té konsultimit me publikun

1. Sekretarét e pérgjithshém dhe pozitat e barazvlefshme té organeve tjera
publike, brenda 30 (tridhjeté) ditésh pas hyrjés né fuqi t&€ késaj Rregullore-
je né kuadér té departamenteve ligjore, apo departamenteve pér integrim
evropian dhe koordinim té politikave nga radhét e népunésve civil, cak-
tojné zyrtarét pérkatés pér koordinim té procesit t& konsultimit me publi-
kun, té cilét kané pérgjegjésiné e krijimit té njé sistemi efektiv té raportimit
pér zbatimin e standardeve minimale pér konsultim me publikun si dhe té



mbéshtetjés sé vazhdueshme té zyrtaréve pérgjegjés pér hartimin e poli-
tikés dhe legjislacionit.

2. Detyrat dhe pérgjegjésité e zyrtaréve pérkatés pér konsultim me publikun
jané si mé poshté:

2.1. Mbledhja e raporteve pér konsultim me publikun té pérgatitura nga
zyrtarét pérgjegjés, pér periudhén kohore pérkatése si¢ pércaktohet me
kété Rreullore.

2.2. Pérgatitja e raportit t& unifikuar vjetor lidhur me zbatimin e stand-
ardeve minimale pér konsultim me publikun né nivel t& organit publik
pérkatés, i cili dorézohet né Zyrén pér Qeverisje té Miré.

2.3. Ofrimi i késhillave té nevojshme pér zyrtarét pérgjegjés pér zbatimin
efektiv té standardeve minimale pér konsultim me publikun.

2.4. Shérbejné si pika té kontaktit pér Zyrén pér Qeverisje t&€ miré pér
zbatimin e késaj Rregulloreje.

2.5. Pjesémarrja né takimet e rregullta koordinuese pér procesin e kon-
sultimit me publikun té organizuara nga Zyra pér Qeverisje té Miré dhe
organet tjera publike.

2.6. Raportimi lidhur me progresin e arritur lidhur me zbatimin e késaj
Rregulloreje nga organi publik pérkatés.

2.7. Pjesémarrja né programe té avancuara té trajnimit pér procesin e
konsultimit me publikun.

2.8. Sigurimi i pérditésimit té rregullt dhe té standardizuar té platformés
online pér konsultim me publikun si dhe ueb-fageve pérkatése pér kon-
sultim me publikun té organit pérkatés publik.

2.9. Departamentet pérkatése pér teknologji té€ informacionit né kuadér
té organit publik pérkatés ofrojné gjithé pérkrahjen dhe mbéshtetjén e
nevojshme pér zyrtarét pérkatés pér konsultim me publikun né realizimin
e detyrave dhe pérgjegjésive té pércaktuara me kété Rregullore.



Neni 21
Raportimi

1. Zyra pér Qeverisje té Miré e Zyres sé Kryeministrit né bashképunim me
zyrtarét pérkatés pér konsultim me publikun pérgatit raportet vjetore rreth
procesit t€ konsultimit publik, sipas késaj Rregulloreje, dhe kéto raporte
béhen publike.

2. Informatat rreth procesit té€ konsultimit publik mbledhen nga té gjitha or-
ganet publike.

3. Raporti vjetor pérmban, por nuk kufizohet, né informatat né vijim:

3.1. Numri i projekt propozimeve té inicuara nga organet publik gjaté
periudhés raportuese dhe llojet e tyre;

3.2. Numri i projekt propozimeve pér té cilat éshté zhvilluar procesi i kon-
sultimit publik sipas késaj Rregulloreje dhe llojet e tyre;

3.3. Numri i projekt propozimeve pér té cilat nuk éshté zhvilluar procesi i
konsultimit publik, arsyet pérkatése dhe llojet e tyre;

3.4. Numri i pérafert i pjesétaréve té publikut dhe paléve té interesuara
gé kané marré pjesé né takime publike;

3.5. Numri i pérafert i pjesétaréve té publikut dhe paléve té interesuara
gé kané dérguar komente me shkrim, numri i komenteve me shkrim té
dérguara dhe numri i komenteve me shkrim, té cilat organet publike i
kané pranuar plotésisht, pranuar pjesérisht dhe refuzuar.

4. Té gjitha informatat nga paragrafi 3 i kétij neni paragiten t& ndara pér
secilin organ publik.

5. Secili organ publik pérgatit raporte vjetore rreth konsultimit publik brenda
fushéveprimtarisé sé vet, sipas informatave té pércaktuara né paragrafin 3
té kétij neni.

6. Raportet e pérgatitura sipas kétij neni publikohen né gjuhét zyrtare té€ Re-
publikés s€ Kosovés, jo mé voné se 31 mars té vitit aktual pér vitin e kaluar.



KAPITULLI IIl - DISPOZITAT KALIMTARE
DHE PERFUNDIMTARE

Neni 22
Dispozitat kalimtare dhe pérfundimtare

1. Né takimet publike, pavarésisht listés sé té ftuarve nga publiku dhe palét
e interesit, takimi publik duhet té jeté i hapur edhe pér té gjitha palét tjera té
interesuara. Konfirmimi paraprak mund té kérkohet vetém pér arsye logjis-
tike. Megjithaté, disponueshméria e hapésirés fizike nuk mund té jeté arsye
pér té pérjashtuar nga procesi i konsultimit asnjé palé té interesuar.

2. Pérfaqgésueseve té publikut dhe paléve té interesit né takimet publike dhe
ekipet e punés duhet tu mundésohet qasje e barabarté né té gjitha infor-
matat, materialet dhe té€ dhénat té cilat jané té disponueshme pér té gjithé
té tjerét gé pérfshihen né hartimin e projekt-propozimit pérkatés.

3. Pérfagésuesit e publikut dhe paléve té interesit né ekipin e punés duhet
té jené té liré té informojné subjektet té cilat i pérfagésojné lidhur me punén
e ekipit t& punés dhe kontributin e tyre né kété ekip.

4. Pérfagésueseve té publikut dhe paléve té interesit u mundésohet gé lir-
shém t'i prezantojné dhe mbrojné géndrimet e tyre, sikurse edhe t'i parages-
in té gjitha komentet dhe sugjerimet tjera té& ngritura nga publiku dhe palét
e tjera té interesit.

5. Pjesémarrja né ekipin e punés nuk duhet t'i pengojé pérfagésuesit e pub-
likut dhe paléve té interesit qé té pérdorin ményra alternative té avokimit
ose té promovojné piképamije t€ ndryshme té cilat nuk jané né pérputhje me
géndrimet e eKkipit t&€ punés.

Neni 23
Zbatimi

1. Standardet minimale pér konsultime publike t&€ pércaktuara né kété
Rregullore zbatohen pér té gjitha dokumentet, procesi i hartimit té té cilave
kérkon konsultim publik nga data: 01 janar 2017 me pérjashtim té nenit 12,
i cili hyn né fugi me 1 tetor 2016.

2. Mé sé largu 6 (gjashté) muaj pas hyrjes né fuqgi té késaj Rregulloreje,



Zyra Ligjore né bashképunim me Zyrén pér Qeverisje t& Miré pérgatit sipas
nevojés udhézime praktike si dhe promovon dhe siguron mbaijtjen e trajni-
meve pér zyrtarét pérgjegjés lidhur me pérdorimin e standardeve minimale
pér konsultime publike, né bashképunim me Institutin Kosovar pér Adminis-
traté Publike, ministrité e linjés dhe donatorét e ndryshém.

3. Organet publike té nivelit gendror obligohen té pérgatisin gjaté vitit 2016
sé paku nga njé pilot projekt pér njé politiké apo akt normative té caktuar ku
do té zbatohen standardet minimale pér konsultim me publikun té pércaktu-
ara né kété Rregullore.

Neni 24
Interpretimi i dispozitave té Rregullores

Né rast té pagartésive, kompetente pér interpretimin e dispozitave té késaj
Rregulloreje, éshté Zyra Ligjore - ZKM.

Neni 25
Hyrja né fuqi

Kjo Rregullore hyné né fuqi 7 (shtaté) dité pas nénshkrimit nga Kryeministri
i Republikés sé Kosovés.

Isa Mustafa
Kryeministér i Republikés sé Kosovés

Pérmbledhje e shkurtér rreth... (Emri i politikés / projektaktit normativ)

Brenda jo mé shumé se 1 fage, mundohuni té shpjegoni shkurtimisht:

- problemet kryesore té cilat i adreson politika / projektakti normativ nga
fushéveprimtaria e synuar e saj,

- ligjet apo dokumentet qeveritare qé autorizojné pérgatitien e politik€s/ pro-
Jektakti normativ,

- objektivat kryesore qé synojné té arrihen me politiké / projektakt normativ.

Qéllimi i konsultimit

Brenda jo mé shumé se 1 fage, mundohuni té shpjegoni shkurtimisht:

- rolin e publikut té gjéré né ¢éshtjen té cilén e adreson politika /projektakti
normativ, pérfshiré ndikimin e politikés / projektaktit normativ te publiku i
gjere,

- rolin e shoqérisé civile né ¢éshtjen té cilén e adreson politika / projektakti
normativ, pérfshiré ndikimin e politikés / projektaktit normativ te grupet qé
pérfagésohen nga organizatat e shoqérisé civile,

- réndésiné e kontributit t€ publikut dhe organizatave té shoqérisé civile né
draftimin e késaj politike / projektakti normativ,

- shpjegime se cilat vendime jané marré dhe ¢cka éshté e hapur pér konsul-
tim dhe diskutim,

- procesin e draftimit dhe vendim-marrjes pér politikén / projektaktin nor-
mativ, qé do ta pasojé procesin e konsultimit, pérfshiré ményrén se si do té
pérdoren kontributet e mbledhura gjaté konsultimit

Ku dhe si duhet t’i dérgoni kontributet tuaja me shkrim

Afati pérfundimtar i dorézimit t& kontributit me shkrim né kuadér té pro-
cesit té& konsultimit pér (Emri i politikés / projektaktit normativ) éshté deri mé
DD/MM/VVVV, né orén __:_

Té gjitha kontributet me shkrim duhet t& dorézohen me shkrim sipas formatit
té méposhtém tek: (Emri i organit / personit pérgjegjés pér pérgatitien e
politikés / projektaktit normativ) apo né formé elektronike né e-mail adresén
, me titull “Kontribut ndaj procesit t&€ konsultimit
pér (Emri i politikés / projektaktit normativ)”.




Cka duhet té pérmbajné komentet

Emri i personit/organizatés qé jep komente:

Fushat kryesore té veprimit té organizatés:

Informatat e kontaktit té personit/organizatés (adresa, email, telefoni):
Komentet:

Data e dérgimit té¢ komenteve:



KONTAKTI

Adresa:

Ndértesa e Qeverisé

Zyra e Kryeministrit

Zyra pér Qeverisje té Miré

Kati 6. Nr. 602

Mob.+377 (0) 44 174 282

Fax. +381 (0) 38 200 14 643
Email. habit.hajredini@rks-gov.net



